
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
হাসপাতাল হইতে ধনঞ্জয় ফিরিয়া আসিয়াছে।
ডান পাস্ট হাটুর নীচ হইতে বাদ গিয়াছে। এখনও ব্যাণ্ডেজ বাধা, তবে ঘা শুকাইয়া আসিয়াছে । আরও কিছুদিন পরে কাঠের পা লাগান চলিবে ।
“কি পাপে আমার এমন দশা হল যশোদা ?
পাপ ? পাপের কথা না ভাবাই ভাল । সবই ভগবানের ইচ্ছা । ভগবান যা করেন মানুষের বুঝিবার উপায় আছে কি কেন করেন ? সন্থ করা ছাড়া মানুষের আর উপায় নাই ।
“প্ৰাণে যে বেঁচে গিয়েছ-?
“এর চেয়ে মরাই ভাল ছিল ।”
ধনঞ্জয় মরে নাই, আধমরা হইয়া গিয়াছে। এ শরীরে আগে জোয়ার ভাটা টের পাওয়া যাইত না, এখন যেন ভাটার সময় কালীঘাটের কাছে আদি গঙ্গার যে অবস্থা যশোদা অনেকবার দেখিয়া আসিয়াছে, সেই রকম হইয়া গিয়াছে ধনঞ্জয়ের চেহারা ।


	দেশে খবর দেবে না ?

ধনঞ্জয় ভাবে, অকৰ্ম্মণ্য হইয়া সে আসিয়া ঘাড়ে চাপিয়াছে, যশোদা তাই তাড়াতাড়ি দেশে খবর দিয়া তাকে তাড়ানো ব্যবস্থা করিতে ব্যস্ত হইয়া পডিয়াছে। মুখ বাকাইয়া সে বলে, “তাড়াবার জন্য তাঁর সইছে না। চাদের মা ? ধন্য তোমরা সহরে মানুষ ! তুমি বললে সুধীরের সঙ্গে রেলের ইয়ার্ডে কাজ শেখো গে যাও, তোমার জন্য আমার এই সব্বোনাশ হল, আর তুমিই vis
ধনঞ্জয়ের চোখে জল আসিয়া পড়ে। এত বড় অপবাদের জবাবে যশোদা শান্তভাবে শুধু জানায় যে তাড়ানো দূরে থাক, ধনঞ্জয় এখন যাইতে চাহিলে যশোদা তাকে যাইতে দিবে না কি ? ইচ্ছায় হোক আর অনিচ্ছায় হোক এইখানেই এখন ধনঞ্জয়কে থাকিতে হইবে কিছুকাল, পায়ের ঘা শুকাইয়া যতদিন কাঠের পায়ের ব্যবস্থা না হয়। তারপর সে যদি দেশে যাইতে চায় দেশে চলিয়া যাইবে । আর যদি এখানে কোন কাজকৰ্ম্ম করিতে চায়, তাও হয় তো যশোদা ঠিক করিয়া দিতে পাৱিবে ।

